
He rauemi aromatawai ā-roto Ngā Mahi a te Rēhia 1.5A v1 mō te Paerewa Paetae 91694
TĀ TE ĀKONGA WHĀRANGI

He Rauemi Aromatawai ā-Roto – KUA MŌNEHU
Paerewa Paetae Ngā Mahi a te Rēhia 91694: Te whakamahi hangarau matihiko hei whakawhanake whakaaro toi i roto i ngā mahi a te rēhia 
Te Kaupapa Ako: Ngā Mahi a te Rēhia 1.5A v1
Te Ingoa o te Rauemi: Nau Mai, Whakatau Mai!
Whiwhinga: 4
Tohutohu mā te Ākonga
Te Horopaki
Ko tāu nā mahi he waihanga whitiata ā-mati mō te Te Tari Tāpoi o Aotearoa.

Kei te whakatū Te Tari Tāpoi i tētahi pouaka whakaata tino nui ki te tomokanga o te tari kia pōwhiritia atu ai te hunga e tae mai ana ki Aotearoa nei. Ka mahi takitahi koe ki te waihanga whitiata ā-mati ka noho hei wāhanga o tētahi whakaaturanga roa.
Ka aromatawaingia tōu mōhio me tāu āhei ki te whakamahi hangarau matihiko hei whakawhanake i tētahi whitiata ā-mati e whakaaturia ana ngā tikanga tūturu o te pōwhiri.
Hei Mahi
Matapakihia ngā tikanga me ngā āhuatanga o te pōwhiri e tika ana kia whakaurua ki tāu nā whitiata. Kei a koe te whakatau ko tēhea/ēhea ngā wāhanga e whakaurua ki tāu whitiata kia whakaaturia atu ai tōu nā mōhio ki ngā mahi a te rēhia.  

Whakaritea tētahi raupapa hei hopu, hei whakaatu mā te hangarau matihiko ka noho hei wāhanga o tētahi whakaaturanga roa. 
Whakamahia ngā momo taputapu/hangarau matihiko kia waihangatia ai tāu nā whitiata ā-mati me tētahi hautaka ā-mati anō hoki. 

Taunakitanga: Ngā Mahi a te Rēhia 91694 Nau Mai, Whakatau Mai!
	Taunakitanga mō te Paetae
	Taunakitanga mō te Kaiaka 
	Taunakitanga mō te Kairangi

	Te whakamahi hangarau matihiko ki te whakarite i tētahi whitiata ā-mati.
Ka whakamahi i ngā momo pūkenga, ngā huānga, ngā tukanga toi me ngā hangarau matihiko kia waihanga whitiata ā-mati.

Ka whakamārama e pēhea te hangarau matihiko e whai wāhi ki ngā mahi a te rēhia.

	He kaiaka te whakamahi hangarau matihiko ki te whakarite i tētahi whitiata ā-mati.
Ka whakawhānui i te māramatanga ki te tikanga o ngā hangarau matihiko hei whakawhanake i ngā ariā toi.
Ka whakamātau i ngā tikanga hangarau matihiko kia whaitake ai te whitiata ā-mati.

	He kairangi te whakamahi hangarau matihiko ki te whakarite i tētahi whitiata ā-mati.
Ka whai māramatanga ki te whakamahi hangarau matihiko i ngā mahi toi. 
Ka puta ngā taha rerehua kia pai ai te whakamahi i ngā hangarau matihiko.

Ka tau te āhua o te tuku i ngā pūkenga kia hāngai ai ki ngā horopaki huhua noa.

